Тема: Тăван чěлхе – чăваш чěлхи.

Тěллевěсем: Тăван чěлхе пуянлăхě, илемлěхě çинчен ачасен пěлěвне ÿстересси;

                      ачасен тавракурăмне ÿстересси, тăван чěлхепе ачасене вěренме вěрентесси;

                       чěлхене юратма, йăла – йěркене пăхăнма, сыхласа хăварма хăнăхтарасси.

Кирлě хатěрсем: Чăваш халăх тумěсем, ал –ěç хатěрěсем, чăваш халăх юррисем,                                                    

                             такмакěсем, ташшисем, сăмахлăхěсем, чăваш апачě.

           Урок йěрки.
1.Урока йěркелесси.

2.Темăпа паллаштарасси.

      Ачасем , паян эпир сирěнпе « Тăван чěлхе» çинчен калаçăпăр. Кашни çулах пирěн шкулта « Тăван чěлхе» ятлă эрне иртет. Çавна халалласа паян « Улах» ларнине кăтартма тăрăшăпăр.

3. Тăван чěлхе çинчен кěскен каласа парасси тата сăвăсемпе каларăшсем каласси.
   Тăван  чěлхе!.. Тăван чěлхерен пуçланать пирěн кун – çул утти, тěрленсе – эрешленсе пырать пурнăç кăвайчě, çирěпленсе – тěрекленет вăй – хăват. Чăваш чěлхи!...Пирěн анне чěлхи. Пурнăçра тата Çěр чăмăрě çинче мěн пур –ши аннерен хакли?!Хамăр чěлхене  эпир аннепе танлаштаратпăр. Вăл пирěншěн – чи илемли, чи таси. Анне пире пурнăç парнеленě, унпа пěрле хăйěн чěлхине.

   Чи кирлě , чи хисеплě предмет вăл – тăван чěлхе. Тăван чěлхе урокěсенче эсир тăван çěр-шыв, пурнăç, тăван халăх çинчен  паллашатăр. Ахальтен мар, çакăн çинчен М.Ш.Шаймиев та телевизорпа калаçрě. Ачасен пурин те – хăйсен тăван чěлхине малтан лайăх вěренмелле, кайран ытти чěлхесене те, -терě.

  Авалхи чăвашсем хамăр чěлхе çинчен çапла каланă: « Тăван чěлхемěрçěм – асаттесен пехилě, асаннесен тÿпи, кукамайсен пехилě, кукаçейсен тилмěрěвě, пичче вěрентěвě, шăллăм тавě».

     Авкаланать, хуçкаланать пирěн чěлхе,

     Çăлкуçсенчен юхса тухакан шыв пекех.

     Шăнкăртатса сассипеле вăл ачашлать

     Сар çу пекех чěре ăшне сарăлать.

     Ěçсенче те, ěçкěре те чăваш чěлхи,

     Чăккăлтатать, шăнкăртатать ун сасси.

  Чěлхе пире кулленхи ěçре пулăшать. Савăк юрăра савăнтарать, кирлě чух кăмăла çěклентерет, кирлě чух йăпатать, кулянтарать е ахăлтатса кулма вěрентет.

  Тăван чăлхе- халăхăн аваллăхě, тăван чěлхе – халăхăн сумлă та телейлě малашлăхě. Пулар –ха ялан чăвашах, утар малалла пěрлешсе, пěр-пěрне сума суса. Тăван аннене юратнă пек савар хамăрăн тăван чěлхене!

4. « Улах» - вăйă ирттересси.

   - Эпир авалхи чăваш ялăнче пурĕнатпăр. Авалхи ячĕ ун «Чăвашел». Çак Ялта пурте чăвашла калаçакансем, чăвашсем. Çав хушăра райцентрта ÿссе «майраланнă» чăваш хĕрĕсем качча килнисем пур.Вĕсем тăван чĕлхе кирлех мар, - тесе шухăшлаççĕ, ачисене те вырăсла çеç калаçтарса вĕрентме хăтланаççĕ. Тăван чĕлхен илемне, ăнланăвне, çивĕчлĕхне пăсма тăрăшаççĕ.

   (Вĕренекенсем Стихван Шавлин «Вĕçкĕн Ваççа» сăввине тата Петĕр Хусанкайǎн «Эп – чǎваш ачи» сǎввине  пǎхмасǎр калаççĕ.)
- Ачасем, П.Хусанкай – 

   Икĕ чĕлхе – ик ăс маншăн – 

   Эп пуласшăн ик ăслах, - тенĕ.

  Хальхи вăхăтра ик чĕлхе çеç çителĕклĕ-ши?

- Çук. Халĕ миçе чĕлхе пĕлмелле сирĕн?

- Тăваттă. Эсир пĕчĕкренех чăвашла, тутарла, вырăсла тата акăлчанла та пĕлмелле.

   Сирĕншĕн халĕ, - халлоу, тудей, мавва, гудбай тата ытти сăмахсем те çвăх.

   Малалла «Улах ларни»

- Юрă «Илемлĕ, илемлĕ…»

(Юрланă май ачасем ал ĕçĕ тăваççĕ; вĕрентекен, улах ертÿçи, çăм арласа ларать)

- Юрларăмăр, айтăр-ха, ушкăнпа ташласа та илер.

(«Линка-линка» - ташă)

- Тата мĕн  тăвăпăр?

Иртнĕ эрнере çăварни эрни пулчĕ. Эпир те сирĕнпе çăварнинче юрлакан юрăсене вĕрентĕмĕр. Анчах, чăвашсен, çакăн пек йăла-йĕрки пур: уяв иртсен – çав юрăсене юрламаççĕ.

   Ĕлĕкрех, тăвайккинчен, ту çинчен Ирхине пĕрремĕш ярăнса анас йăлана «çерçи урине» хуçни тенĕ. «Çерçи урине» хуçаканĕ телейлĕ – вăл Ялта çивĕч те ĕçчен ача шутне кĕрет.

(Çĕрĕ памалла выляма чарăнаççĕ).

   Юрă – халăхăн пысăк пуянлăхĕ, сăмахлăхăн чи вăйлă аталаннă, сарăлнă тĕсĕ. Ахальтен маар ваттисем: «Юрăсăр мĕнле пурăнан, пурнăç çук, савăнăç çук», - тенĕ. Чăваш юрри сăмахĕпе хитрее, кĕввипе çепĕç.

  И.Я.Яковлев хăй çĕршывĕ çинчен çапла каланă: «Чăвашăн çĕр пин юрă, çĕр пин ташă, çĕр пин тĕрĕ».

     1. Авалхи юрă «Кай, кай, Ивана»

     2. «Садра, садра…» такмаксем

     3. «Подгорнăй» такмаксем

5. Пĕтĕмлетÿ.

   - Юрлать, чăваш çынни… юрлать…

     Ачасем, пирĕн хушшăмăрта ватă çынсем. Пирĕн асаттесемпе асаннесем. Вĕсем те сирĕн пекех – чăвашсем, ĕмĕр тăршшĕ чăваш чĕлхипе калаçнă. Эпир, вĕрентекенсем те, ялан чăваш чĕлхине юрататпăр. Владимир Павлович, сире музыкăпа вĕрентекен, чăваш чĕлхине юратнăран пуль чăваш сăввисене юрра хывать. 2002 çулта унăн «Хăпарчĕ уйăх» ятлă юрă кĕнеки пичетленсе тухнă.

   Юрă «Саврăшпуç»

   «Тавах, аннем»

- Чăваш чĕлхи – эс ман тăван чĕлхем,

   Ялан чунра çунса тăран хĕлхем.

   Эс ылтăн-кĕмĕлтен те хаклăрах,

   Хĕрÿ те хÿхĕм хĕвелпе танах.

   Чуеа пырса тивет кашни сăмах…

   Тавах, тăван чĕлхем, сана, тавах!

                                                 А.Смолин.

6. Чăвашсен апачĕ. Ушкăнпа ларса чей ĕçесси.
